
Kavachayantra Prabhava Kathanam

கவசயந்த்ரப்ரபா⁴வகத²நம்

ஶ்ரீபராஶர ஸம்ஹிதா ।
அதா²ஷ்டஸப்ததிதம: படல: ।
ஶ்ரீபராஶர: -
பார்வத்யை ஶங்கரேணோக்தம் கவசம் து மஹத்³தி⁴தம் ।
அத்யாத³ரேண விப்ரேந்த்³ர ! ப்ரோக்தம் லோகஹிதாயவை ॥ 1॥
பார்வத்யுவாச -

தே³வதே³வ! ஜக³ந்நாத²!ஸர்வபூ⁴த வஶங்கர ।
கேந ரக்ஷா ப⁴வேந்ந்ரூ’ணாம் பீ⁴தாநாம் விவிதா⁴பதை:³ ॥ 2॥
மங்க³ளஞ்ச மஹாபுண்யம் பவித்ரம் பாபநாஶநம் ।
ஶ்ரோதுமிச்சா²மி தே³வேஶ! வத³ மே கருணாகர ॥ 3॥
ஶிவோவாச -

ஶ‍்ரு’ணு கு³ஹ்யதமம் தே³வி! ப⁴க்தாமயவிநாஶகம் ॥ 4॥
ஸர்வஸம்பத்கரம் கௌ³ரி கோ³பநீயம் ப்ரயத்நத: ॥ 5॥
மத³ம்ஶஜோ மஹாதேஜா மஹாப³லபராக்ரம: ।
ஸுப⁴க³ஸ்ஸுந்த³ரஶ்ஶூர: ஶங்கரோ ப⁴க்தவத்ஸல: ॥ 6॥
விஜயோ விஷ்ணுப⁴க்தாட்⁴யோ ராமதூ³த: கபீஶ்வர: ।
ஏவம் ப்லவங்க³ரூபேண ஜாதோऽஹம் ஶ்ருணு பார்வதி ॥ 7॥
அஜோஹம் லோகரக்ஷார்த²ம் ராமதூ³தோऽஸ்மிசாத³ராத் ।
வக்ஷ்யாமி தஸ்ய கவசம் ஸாத³ரேண ப்ரியே ஶ்ருணு ॥ 8॥
ப்ராதஸ்ஸ்நாத்வாது விதி⁴நா வஸ்த்ராப⁴ரணபூ⁴ஷித:
ப்ரக்ஷால்ய பாதா³வாசம்ய ஸுக³ந்த⁴ஶ்சோர்த்⁴வபுண்ட்³ரத்⁴ரு’த் ॥ 9॥
யோக³பூ⁴மிம் ப்ரவிஶ்யாத² தாம் ஸம்ப்ரோக்ஷ்ய ச விந்யஸேத் ।
ஆஸநம் கல்பயேத்ப்ராஜ்ஞ:ஸந்த்⁴யாவந்த³நமாசரேத் ॥ 10॥

கா³யத்ரீ ப்ரஜபேத் தீ⁴மாந் ப்ராணாயாமத்ரயம் சரேத் ।
க்ரு’தஸ்வாங்க³கரந்யாஸோ மந்த்ராப்⁴யாம் வாக்³யத: ஶுசி: ॥ 11॥
தே³வபூ⁴தாதி³ கர்மேப்⁴யோ ஆஞ்ஜநேயமய: புமாந் ।
பாத³யோர்ஜாநுநோரூர்வோருத³ரேஹ்ரு’தி³கந்த⁴ரே ।
முகே²ஶிரஸ்யாநுபூர்வ்யாமோங்காராதீ³நி விந்யஸேத் ॥ 12॥
ௐ நமோ ராமதூ³தாயேதி விபர்யயமதா²பிவா ।
கரந்யாஸோ பு³த: ⁴ குர்யாத் த்³வாத³ஶாக்ஷரவித்³யயா ॥ 13॥
ப்ரணவாதி³ யகாராந்தமங்கு³ல்யங்கு³ஷ்ட²பர்வஸு ।
ந்யஸேத்³த⁴காரம் ஹ்ரு’த³யேநுகாரமநுமூர்த⁴நி ॥ 14॥
ஶிகா²யாது மகாரஞ்ச தேகாரம் பு⁴ஜயோரஸி ।
நகாரம் நேத்ரயோர்யுஜ்ய மகாரம் ஸ்வாஸ்த்ரமுத்³தி³ஶேத் ॥ 15॥
ஸவிஸர்க³ம் படே²ந்நித்யம் ஸர்வதி³க்ஷுவிநிர்தி³ஶேத் ।
மந்த்ரம் ந்யாஸம் தத: க்ரு’த்வா த்⁴யாயேத்³ப⁴க்த்யா ஸுபு³த்³தி⁴மாந் ॥ 16॥
த்⁴யாநம் -

பா³லார்கஸந்நிப⁴ம் தே³வம் தி³வ்யகௌபீநமுஜ்ஜ்வலம் ।
தி³வ்யமௌஞ்ஜீத⁴ரம் ஶாந்தம் தி³வ்யகுண்ட³லதா⁴ரிணம் ।
தி³வ்யயஜ்ஞோபவீதாட்⁴யம் தி³வ்யாப⁴ரணபூ⁴ஷிதம் ।
கிங்கிணீகடிஸூத்ரஞ்ச கேயூரவநமாலிநம் ।
ருத்³ராவதார ஸேநாட்⁴யமஞ்ஜநாக³ர்ப⁴ஸம்ப⁴வம் ।
ப⁴க்தாநாம் ப⁴யஹர்தாரம் ராமதூ³தம் நமாம்யஹம் ॥ 17॥
இதி ஸ்துத்வா ஹநூமந்தம் நிஶ்சலம் கவசம் படே²த் ॥ 18॥
கவசம் ப்ராரம்ப⁴ -
அஸ்ய ஶ்ரீகவசஸ்தோத்ரமந்த்ரஸ்ய । ஈஶ்வர ரு’ஷி: । அநுஷ்டு²ப்ச²ந்த:³ ।
ஶ்ரீஹநுமாந் தே³வதா । மாருதாத்மஜ இதி பீ³ஜம் । அஞ்ஜநாஸூநுரிதி ஶக்தி: ।
ருத்³ராவதார இதி கீலகம் । ஶ்ரீஹநுமத்ப்ரஸாத³ஸித்⁴யர்தே² ஜபே விநியோக:³ ॥
கவசஸ்தோத்ரம் -

ௐ நமோ ராமது³தாய । அஷ்டாக்ஷராய । ஹநுமதே நம: । ஷட³க்ஷரோऽயம் ।
தி³ஶமைந்த்³ரீம் ப⁴வது மே அஞ்ஜநாப்ரியநந்த³ந: ।
தி³ஶமவது ஆக்³நேய்யாம் லங்காப்ராஸாத³ப⁴ஞ்ஜந: ॥ 1॥

யாம்யாம் தி³ஶிரக்ஷது மே கேஸரீப்ரியநந்த³ந: ।
நைர்ரு’தீம் தி³ஶபக்ஷக்⁴ந: பாது மே ப்லவகா³தி⁴ப: ॥ 2॥
பாது ஶ்ரீவாயுபுத்ரோ மே வாருணீம் தி³ஶமவ்யய: ।
ஸுக்³ரீவஸசிவோ நித்யம் பாதும் மே வாயுவீம் தி³ஶம் ॥ 3॥
ருத்³ராவதாரோऽவது மே கௌபே³ரீ தி³ஶமக்ஷஹா ।
ஶ்ரீராமதூ³தோऽவது மே ஈஶாந்யாம் தி³ஶமவ்யய: ॥ 4॥
அத²ஸ்தாத்பாதுமே நித்யம் வாலாஸ்த்ரோ வரதோ³ஹரி: ।
ஊர்த்⁴வம் தி³ஶி ரக்ஷது மே ஶங்கரோऽமிதவிக்ரம: ॥ 5॥
அந்தரிக்ஷம் தி³ஶம் பாது நீதிஜ்ஞோ மே மஹாகபி: ।
பா³ஹ்யாப்⁴யந்தர்தி³ஶௌ பாது பிங்கா³க்ஷோமேऽப்³தி⁴லங்க⁴ந: ॥ 6॥
ஸுஶிரோமே ஶிர: பாது பா²லம் மே பாது பாவநி: ।
த்³ரு’ஶௌ மே பாது ஸுத்³ரு’ஶோ கணௌ பாது ஸுகர்ணவாந் ॥ 7॥
ஸுக்⁴ராண: பாது க்⁴ராணம் மே முக²ம் து ப்லவகா³நந: ।
ஸுஜிஹ்வ: பாது ஜிஹ்வாம் மே கண்ட²ம் பாது ஸுகந்த²ர: ॥ 8॥
ஸுஸ்கந்த: ⁴ பாது மே ஸ்கந்தோ⁴ ஸுபு⁴ஜோऽவது மே பு⁴ஜௌ ।
ஸுகரோமே கரௌ பாது ஹ்ரு’த³யம் ஸுஹ்ரு’தோ³மம ॥ 9॥
ஸுமத்⁴ய: பாது மே மத்⁴யம் நாபி⁴ம் து ஸுநாபி⁴வாந் ।
கடிம் மே ஸுகடிம் பாது ஊரூ ஸுரூருமாந் மம ॥ 10॥
ஸுஜாநு: ஜாநுநீ பாது ஜங்கே⁴ பாது ஸுஜங்க⁴வாந் ।
ஸுபாத:³ பாது மே பாதௌ³ஸுநகோ² மே நகா²நி ச ॥ 11॥
அநுக்த ஸந்தி⁴நீபாது ஸர்வதா³ ச ஸுஸந்தி⁴மாந் ।
ஸர்வாங்கா³நி ச மே பாது ஸர்வாவயவஶோபி⁴த: ॥ 12॥
ஸங்கடே விஷமே து³ர்கே³ ப⁴யே பாரே மஹாஹவே ।
நிஶாயாம் ஸந்த்⁴யயோ: பாது ஹநுமாந் ஸர்வதஸ்ஸதா³ ॥ 13॥
ஜலேஹ்யக்³நௌ ஸ்தி²தே சைவ வாயுவ்யஞ்ச கு³ஹாந்தரே ।
நத்³யாம் ஶைலே ச விபிநே தா³வாக்³நௌ சோர ஸங்கடே ॥ 14॥
ராஜத்³வாரே ஸபா⁴ஸ்தா²நே ஶத்ருத்³வாரே ச க்ரு’த்ரிமே ।
பாது ஶ்ரீராமதூ³தோऽஸௌ ஸதா³ மாம் ப⁴க்தவத்ஸல: ॥ 15॥

ஸர்பவ்ரு’ஶ்சிகலூதாதி³ விஷேப்⁴ய: பாது மாம் ஸதா³ ।
ஸ்தா²வரம் ஜங்க³மம் சைவ க்ரு’த்ரிமாம்ஶ்ச ஹரீஶ்வர: ॥ 16॥
நரவாநரஸிம்ஹேப⁴ தருக்ஷு வ்யாக்⁴ரப⁴ல்லுகாத் ।
ஹ்ரிம்ஸ்ர்ராத்³வநசராத்⁴யக்ஷா த்³ரக்ஷோ க³ந்த⁴ர்வகிந்நராத் ॥ 17॥
பூ⁴தப்ரேதக³ணாஶ்சைவ பிஶாசப்³ரஹ்மராக்ஷஸாத் ।
வேதாலத³நுஜாத்பாது ஸீதாஶோகவிநாஶந: ॥ 18॥
து:³ஸ்வப்நாத்ஸலிலாத்பாது து³ஷ்க்ரு’தாத³து:³க²ஸங்குலாத் ।
அஜ்ஞாநாத்கர்மலோபாச்ச பாது மாம் ப்³ரஹ்மபாவநி: ॥ 19॥
பரதா³ராத்பரத்³ரவ்யாத்பரதா³ந பரிக்³ரஹாத் ।
பரசிந்தா பரத்⁴யாநம் பரவ்யாதி⁴ ப⁴யாச்ச மாம் ॥ 20॥
பாது ப்ரசண்ட³ தோ³ர்த³ண்ட³ஆஞ்ஜநேயோ மஹாப³ல: ।
கர்மலோபாத்க்ரியாலோபாத்³பு³த்³தி⁴ஜாட்³யாச்ச சஞ்சலாத் ॥ 21॥
ஆயுதா⁴த்கந்த³நாத³ஸ்த்ராத்காராகா³ராச்ச ஶ‍்ரு’ங்க²லாத் ।
தாட³நா தௌ³ஷதா⁴ந்மந்த்ராத்பாது மாம் ப்³ரஹ்மபாவநி: ॥ 22॥
ப²லஶ்ருதி: -
ஹநுமத்கவசம் புண்யம் ஸர்வஸித்³தி⁴கரம் பரம் ।
ம்ரு’தாநாமம்ரு’தத்த்வாய பீ⁴தாநாஞ்ச அபீ⁴தயே ॥ 23॥
மோக்ஷாயஞ்ச முமுக்ஷூணாம் ஶ்ரீகாமாநாம் ஶ்ரியே ததா² ।
விஜயாய ஜிகீ³ஷூணாம் வ்யாதி⁴தாநாமரோக³க்ரு’த் ॥ 24॥
வஶ்யாய வஶ்யகாமாநாம் வித்³யாயை வேத³வாதி³நாம் ।
த்³ரவிணாய த³ரித்³ராணாம் பாபாநாம் பாபஶாந்தயே ॥ 25॥
வாதி³நாம் வாத³விஜயம் கவீநாம் கவிதாப்ரத³ம் ।
அந்நாய க்ஷுதி⁴தார்தாநாம் ஸ்வர்கா³ய ஸ்வர்க³மிச்ச²தாம் ॥ 26॥
பஶுத³ம் பஶுகாமாநாம் புத்ரேப்⁴ய: புத்ரகாமிநாம் ।
தா³ரேப்⁴யோ க்ரு’ததா³ராணாம் ஜ்ஞாநாய ஜ்ஞாநமிச்ச²தாம் ॥ 27॥
ராஜ்யாய ப்⁴ரஷ்டராஜ்யாநாம் அஶாந்தாநாஞ்ச ஶாந்தயே ।
அம்ரு’த்யவே ம்ரு’த்யுபி⁴யாமாயுஷ்யம் சாயுரிச்ச²தாம் ॥ 28॥

ஶத்ருக்ஷயே ஶத்ருமதாமந்வர்தா²யச யோகி³நாம் ।
ப⁴ர்த்ரு’வஶ்யாய ச ஸ்த்ரீணாம் ஸ்த்ரீவவ்யாய ந்ரூ’ணாமபி ॥ 29॥
ராஜவஶ்யாய கவசம் ராஜஸந்நிதி⁴ஸேவிநாம் ।
ப⁴க்த்யர்த²ம் விஷ்ணுப⁴க்தாநாம் விஷ்ணௌ ஸர்வாந்தராத்மநி ॥ 30॥
விநாயகோ விஸ்ரு’ஷ்டாநாம் ஶாந்தயே ப⁴வதி த்⁴ரு’வம் ।
ஜப்து ஸ்த்ரீவர்க³ஸித்⁴யர்த²ம் க்³ரு’ஹஸ்தே²ந விஶேஷத: ॥ 31॥
முநிபி: ⁴ மௌநஸித்⁴யர்த²ம் மோக்ஷாய பரமாய ச ।
உத்³யந்தம் சண்ட³ கிரணம் உபஸ்தா²ய க்ரு’தாஞ்ஜலி: ॥ 32॥
கத³லீகாநநே திஷ்ட²ந்நாஸிநோ வா ஜபந் தி³வா ।
ஸர்வாந்காமாநவாப்நோதி அநே நைவ ஜபப்ரியே ! ॥ 33॥
மம ப்ரீதிகரம் தி³வ்யம் விஷ்ணுப⁴க்திவிவர்த⁴நம் ।
ஜ்வரார்தாநாம் குஶாக்³ரேண மார்ஜயேத்குஷ்ட²ரோகி³ணாம் ॥ 34॥
அங்க³மங்க³ம் யதா²லிங்க³ம் கவசேந து ஸாத⁴க: ॥ 35॥
யஸ்யா ஸ்ம்ரு’த ப்ரஜாயுக்தா தஸ்யாமங்க³ம் ப்ரமார்ஜயேத் ।
ஸாபுத்ரம் லப⁴தே தீ³ர்க⁴ம் ஜீவிநம் சாப்யரோகி³ணம் ॥ 36॥
வந்த்⁴யாயா மார்ஜயேத³ங்க³ம் குஶைர்மந்த்ரேண ஸாத⁴க: ।
ஸாவை ஸம்வத்ஸராத³ர்வாக்³க³ர்ப⁴ந்த⁴த்தே மநோஹரம் ॥ 37॥
பதி வித்³வேஷிணீயா து தஸ்யா அங்க³ம் ப்ரமார்ஜயேத் ।
ஸாதமேவ ப⁴ஜேத்ப்ரீத்யா ப⁴ர்தாரம் நாந்யமாந ஸா ॥ 38॥
அஶ்வத்தே² ராஜவஶ்யார்தீ² ஜலமக்³நர்மஹதி³ச்ச²தாம் ।
பாலாஶமூலே வித்³யார்தீ² தேஜஸேऽபி⁴முகே²ரவே: ॥ 39॥
கந்யார்தீ² சண்டி³காகே³ஹே ஶிவகே³ஹே ரிபுக்ஷயம் ।
ஶ்ரீகாமோ விஷ்ணுகே³ஹே ச மோக்ஷார்தீ² யத்ரகுத்ரச ।
கிமத்ர ப³ஹுநோக்தேந ஸர்வாந்காமாநவாப்நுயாத் ॥ 40॥
அந்யச்ச கவசம் வக்ஷ்யே ஶ‍்ரு’ணு ஶைலஸுதே! ப்ரியே! ।
கு³ஹ்யாத்³கு³ஹ்யதமம் லோகே மங்க³ளாநாஞ்ச மங்க³ளம் ॥ 41॥
கவச ப்ராரம்ப: ⁴ -
ஹநுமாந் பாது மே நித்யம் ஸிரவக்த்ரோஷ்ட² நாஶிகா: ।

கர்ணௌ ஸ்கந்தௌ⁴ பு⁴ஜௌ வக்ஷௌ ராமேஷ்ட: பாது கக்ஷகௌ ॥ 42॥
ப்ரு’ஷ்ட²ம் ச ஜட²ரம் ஸர்வம் ஸ்தநௌ ஜத்ரு’ச ஹ்ரு’த்கடிம் ।
ஹரி: பாதூத³ரம் நாபி⁴ம் பர்ஶ்வம் ஹஸ்தாங்கு³லீஸ்ததா² ॥ 43॥
ஜாட²ரம் வஹ்நிஸ்தா²நந்து க³ண்ட³ம் ஜக⁴ந கு³ஹ்யகம் ।
பாவநி: பாது மே நித்யமூருயுக்³மம் ஸஜாநுகம் ॥ 44॥
ஆஞ்ஜநாஸூநு மே பாது ஜங்கே⁴ பாதௌ³ச ஸர்வதா³ ।
யது³க்தம் யச்ச நோக்தம் மே யத்³பா³ஹ்யே யத்தத³ந்தரம் ॥ 45॥
ஸர்வாங்க³ம் பாது மே ஶூரோ லக்ஷ்மணப்ராணதா³யக: ॥ 46॥
ய இத³ம் கவசம் தி³வ்யமாஞ்ஜநேயஸ்ய காமத³ம் ।
த்⁴யாயேஜ்ஜபேத்³ப⁴ஜேத்தஸ்ய ஶ்ரீவித்³யாயுஶ்ச வர்த⁴தே ॥ 47॥
ஶ்ரீயந்த்ர லக்ஷணம் -

ப்ராசீஷ்ஷட்³பி⁴ர்லிகே²த்³ரேகீ²தீ³சீஷட் ச ததா²க்ரமம் ।
ஸபஞ்சவிம்ஶதிஸ்தத்ர கோஷ்டாநாம் து ப⁴விஷ்யதி ।
கோஷ்டே கோஷ்டே அயம் மந்த்ரோ ஸாக்ஷராணி யதா²க்ரமம் ॥ 48॥
க்³ரந்தா²ந்தரே -

உத³க³க்³ரா லிகே²த்³ரேகா:²ஸ்தா²நம் மூலந்து த³க்ஷிணம் ।
ப்ராக³க்³ராஶ்ச லிகே²த்³ரேகா:²ஸ்தா²நம் மூலந்து பஶ்சிமம் ॥ 49॥
ப்ராக³க்³ரா முத³க³க்³ரஞ்ச ஸமாரப்⁴ய லிகே²த்³பு³த: ⁴ ।
ரேகா²பதே³ஷுவிலிகே²த்கவசஸ்ய பத³ம் பத³ம் ॥ 50॥
ஸௌவர்ணே ரஜதே தாம்ரே தாலபர்ணேऽபி வா முநே ।
பூ⁴ர்ஜே ரோசநயா வித்³வாந் ஸோऽபி குங்கும மிஶ்ரயா ॥ 51॥
யஸ்து யந்த்ரமித³ம் மூர்த்⁴நி ஸ்தி²தம் கண்டே² து தா⁴ரயேத் ।
ஸங்க்³ராமே வ்யவஹாரே ச சோரவ்யாக்⁴ரப⁴யேஷு ச ।
மாரீப⁴யே விஷப⁴யே மஹாத்³பு⁴தப்ரபீட³நே ॥ 52॥
க்ஷயாபஸ்மாரபீடா³ஸு ஸர்பவ்ரு’ஶ்சிகலூதகே ।
தாபநேது ததா² ஶோகே நேத்ரரோகே³ ச து:³ஸஹே ॥ 53॥
நாநாவித⁴ ப⁴யேஷ்வே ச நாநாவ்யாதி⁴ப்ரபீட³நே ।
விந்யஸ்ய கவசம் யஸ்து மந்த்ரராஜேந மந்த்ரிதம் ॥ 54॥

நதஸ்ய து³ரிதம் கிஞ்சிதி³ஹ சாமுத்ர சைவஹி ।
வந்த்⁴யயா தா⁴ரயேத்³யந்த்ரமசிராத்புத்ரிணீ ப⁴வேத் ॥ 55॥
க்ஷுத்³ரஸித்⁴யை ததோऽந்யஸ்யை யஸ்து ப்ரார்த²யதேऽல்பதீ: ⁴ ।
பிபாஸதோ ஸவிஹிதோ ம்ரு’க³த்ரு’ஷ்ணாம் பிபாஸதி ॥ 56॥
வஶ்யாகர்ஷண வித்³வேஷ ஸ்தம்ப⁴நோச்சாடநாதி³ஷு ।
க்ரு’த்வா து கவசம் ந்யாஸம் ஜபேநமந்த்ரமநுத்தமம் ॥ 57॥
ததை²வ ஸர்வமாப்நோதி நாத்ரகார்யா விசாரணா ।
ஶ்லோகே ஶ்லோகே ப்ரகுர்வீத ஹோமம் தர்பணமேவச ॥ 58॥
நவராத்ரௌ படே²த்³வித்³வாநேகோத்தரவிதா⁴நத: ।
மல்லிகாஜாதி புஷ்பைஶ்ச க²ஜூரகத³லீப²லை: ॥ 59॥
த்³ராக்ஷாப²லேஷு க²ண்டை³ர்வா ஹோமம் குர்யாத்³விசக்ஷண: ।
ப³ஹுஶோ ஸித்³தி⁴மாப்நோதி ப²லமாப்நோத்ய ஸம்ஶய: ॥ 60॥
ஏவம் க்ரு’த புரஶ்சர்யோ குபே³ர ஸத்³ரு’ஶோப⁴வேத் ।
தர்பணே தர்பயாமீதி ஸ்வாஹாந்தஞ்ச ஹுநேத்³பு³த: ⁴ ॥ 61॥
ஜயத்³வந்த்³வஸமாயுக்தம் ஹோமாந்தே ச ததோ²ச்சரேத் ।
இதி ஶ்ரீபராஶரஸம்ஹிதாயாம் பராஶரமைத்ரேயஸம்வாதே³
கவசஸ்தோத்ரயந்த்ரமஹிமாதி³வர்ணநம் நாம அஷ்டஸப்ததிதம: படல: ।

